
Hezkuntzak 2007/2008. ikasturterako erdi mailako eta unibertsitate mailako beken deialdia argitaratu du
Helburu honetarako aurrekontua 3,6 milioi eurokoa da eta deialdiak barne hartzen ditu indarreko irakaskuntza planen arabera aitortutako eskola publiko eta pribatuetan egin daitezkeen erdi mailako eta unibertsitate mailako ikasketak
Osteguna, 2007ko abuztuaren 30a.  Nafarroako Gobernuaren Hezkuntza Departamentuak argitaratu du 2007/2008 ikasturterako erdi mailako eta unibertsitate mailako ikasleentzako deialdi orokorra (2007ko abuztuaren 24ko 105. BAO).


Helburu horretarako, Nafarroako Gobernuak 3.616.351 eurotako aurrekontu zuzkidura erabili du. Aurrekontu-kreditu hori eman daitezkeen beka guztiak ordaintzeko nahikoa ez balitz, familia errenta erabilgarri txikienetik handienetara ordaindu dira kreditua agortu arte. Kreditu nahikorik ez egoteagatik ordaindu ezin daitezkeen eskaerak atzera botako dira. 
Deialdiak honako hau hartzen du barne: goi mailako unibertsitateko ikasketa guztiak, masterrak, eskola ofizialeko Turismo ikasketak, erlijio ikasketak, 25 urtetik gorakoentzako UHUN-era sartzeko ikastaroak, unibertsitateko bigarren zikloko ikasketak jarraitzeko egokitzapen ikastaroak, erdi eta goi mailako prestakuntza zikloak, batxilergoa, Arte Plastikoen, Arte Aplikatuen eta Lanbide Artistikoen erdi eta goi mailako zikloak, Kultur Ondareak Zaharberritzeko eskolak, oinarrizko eta goi zikloko hizkuntzen ikasketak Eskola Ofizialetan, eta Hezkuntza ea Zientzia Ministerioak ontzat emandako Plan bati dagozkion erdi eta goi mailako gainerako ikasketak. Ikasketa horiek garatuko diren eskolak publikoak edo pribatuak izango dira, Espainiako lurraldean kokatuta eta legearen arabera aitortuta.  
Beken onuradunak 30 urtetik beherako edo adinez nagusiko seme-alaben gurasoak edo tutoreak, %33 edo hortik gorako minusbaliotasuna izango balute. Eskatzaileek independentzia familiarra alegatuz gero, fedea emateko moduan egiaztatu beharko dute, eta ondorioz, eskatzaileen eta gurasoen ezaugarriak ikertuko dira. 
Hauek dira bekak eskatu daitezkeen kontzeptuak: matrikula eta tasa akademikoak (Erdi Mailako eskola publikoetan edo hitzartutakoetan ikasten duten ikasleak izan ezik), hirien arteko garraioa, jangela eta egoitza, deialdian zehazten diren baldintzetan. 

 Deialdiak zenbait ikasketarako bekak emateko aukera kanpo uzten du: hirugarren zikloa edo doktoregoa, tesinak eta karrera amaierako lanak egitea, bigarren diplomaturak edo lizentziaturak, unibertsitateko berezko tituluak, eta Nafarroan desagertu diren erdi eta goi mailak ikasketen planak. Ezta ikasketak aldatzeko ere, ez bada maila igoera bat. 
Eskatzaileak Nafarroan erroldatuta egon behar dira 2006. urtean; foru Ogasuneko PFEZ ordaindu behar dute eta euren zerga obligazioak eguneratuak izan behar dituzte. 
Abuztuaren 24ko 105 zenbakidun NAO-ean argitaratutako deialdiak, halaber, honako baldintzak zehazten ditu: bekak eskatzeko baldintza akademikoak (gainditutako kredituen ehunekoa, batezbesteko nota eta bere kalkulua, etab.); familiaren errenta honako baldintzak barne hartuta: familia unitatearen definizioa, banakako eta familiaren errentaren kalkulua, kenketak, familia ugarien tratamendua eta ondarearen kalkulua; bekak jasotzeko modalitateak eta zenbatekoa, eta azkenik, aurkeztu beharreko dokumentazioa.






	[image: image5.png]




	[image: image6.png]Carlos Ill, 2. 31002 PAMPLONA @& 848 42 77 00 948 22 76 73
gobiernodenavarra.prensa@cfnavarra.es  www.navarra.es




	Página 1 de 2


PAGE  
	[image: image2.png]




	[image: image3.png]4D Carlos 111, 2. 31002 PAMPLONA & 848 4277 00 948 2276 73
%gobiernodenavarra.prensa@cfnavarra.es WWw.navarra.es




	Página 2 de 3



[image: image1.png][image: image2.png][image: image3.png][image: image4.png][image: image5.png][image: image6.png]